Comune de Romana
(Provintzia de Tatari)

AREA TECNICO MANUTENTIVA

Prot. 2070 de su 21/07 /2022

BANDU PRO S'TEROGATZIONE DE CONTRIBUTOS A "FONDO PERDUTO” A
SUSTENNU DE SU CUMMERTZIU E DE S’ARTIGIANATO PREVIDIDU DAE SU
FUNDU NATZIONALE DE SUSTENNU A SAS ATIVIDADES ECONOMICAS,
ARTISANALES E CUMMERTZIALES

— ANNUALIDADE 2021 -

DPCM de su 24 de cabudanni de su 2020 de partitzione, términes, modalidade de atzessu e
rendicontatzione de sos contributos a sos comunes de sas areas internas, a ballere subra de
su Fundu de sustennu a sas atividades economicas, artisanales e cummertziales pro onni annu
dae su 2020 a su 2022 publicadu in sa Gazzetta ufficiale n. 302 de su
4 de nadale de su 2020

Art. 1 - PREMISSA

1.Cun custu bandu su Comune de Romana cheret susténnere sas atividades cummertziales e
artisanales apostivighende sos critérios e sas conditziones pro sa cuntzessione de unu contributu a
“fondo perduto”.

2. Bidu su comma 65-ter de s'art. 1 de sa lege 27 de nadale de su 2017, n. 205, gasi comente
mudadu dae sucomma 313 de s'art. 1 de sa lege 27 de nadale de su 2019, n. 160, cunforma a sa cale,
in s'ambitu de s'Istrategia natzionale pro s’isvilupu de sas Areas internas, in su Dipartimentu pro
sas politicas de coesione de sa Presidéntzia de su Consigiu de sos Ministros est istituidu unu “fundu de
sustennu a sas atividades economicas, artisanales e cummertziales” cun una dotatzione de 30
miliones de éuros pro onni annu dae su 2020, 2021e 2022. Su fundu est partzidu tra sos comunes
presentes in sas areas internas cun decretu de su Presidente de su Consigiu de sos Ministros,
subra de proposta de su Ministru pro su Sud e sa Coesione territoriale, chi nd’apostivigat términes
e modalidade de atzessu e rendicontatzione;

3. Custa mesura est previdida a manera ladina in s'imbeniente comma 65-quinquies de s'art. 1 de
sa matessi lege de su 27 de nadale de su 2017, n. 205, gasi comente mudadu dae su comma 313
de s'art. 1 de sa lege 27 de nadale de su 2019, n. 160 e dae s’art. 243 de su decretu-lege 19 de
maju de su 2020, n. 34, mudadu, cun modificatziones, dae sa lege 17 de triulas de su 2020, n. 77,
chi apostivigat chi su Fundu de su cale a su comma 65-ter est aumentadu de éuros 60 miliones
pro s’annu 2020, de éuros 30 miliones pro s’annu 2021 e de éuros 30 miliones pro s'annu 2022,
puru pro permitere a sos Comunes presentes in sas areas internas de faghere fronte a sas
netzessidades prus mannas de sustennu de su setore artisanale e cummertziale chi sunt
consighidas dae s’epidemia dae COVID-19;
Bidu su Decretu de su Presidente de su Consigiu de sos Ministros de su 24 de cabudanni de su

2020 chi giughet “Partitzione, términes, modalidade de atzessu e rendicontatzione de sos



contributos a sos comunes de sas areas internas, a ballere subra de su Fundu de sustennu a
sas atividades econOmicas, artisanales e cummertziales pro onni annu dae su 2020 a su 2022

publicadu in sa Gazzetta ufficiale Serie Generale n. 302 de su 04/12/2020";

4. Bida sa Deliberatzione de Giunta Comunale n.46 de su 16/06/2022, chi at pro ogetu “Fundu de
Sustennu a sas Atividades Economicas, Artisanales e Cummertziales — Annualidade 2021 - Atu de
indiritzu e definitzione de sos critérios de assegnazione”, in sa cale s”apostivigat chi sas atziones
de sustennu de acumprire cunforma a su comma 2 de s‘art. 4 de su mentovadu Decretu de su
Presidente de su Consigiu de sos Ministros de su 24 de cabudanni de su 2020 a favore de sas
impresas minores e micro impresas de su Comune de Romana cunsistent in s’erogatzione de
contributos a "fondo perduto” pro ispesas de gestione, de dare in sa mesura de una partizione
giusta de sos fundos disponibiles tra sas atividades chi ant sos rechisidos indicados a su comma 1
de s’art.4 de su mentovadu Decretu de su Presidente de su Consigiu de sos Ministros de su 24 de

cabudanni de su 2020, chi apant sos rechisidos chi sighint:

a) Acumprant a atividades economicas pro meédiu de un’unidade operativa chi siat in su
territoriu de su comune de Romana, o puru apant inghitzadu atividades economicas noas in
su territoriu comunale mentovadu in subra in s’annualidade 2021;

b) Siant costituidas a manera regulare e iscritas a su registru de sas impresas;

c) non siant in istadu de licuidatzione o de fallimentu e non siant sugetas a protzeduras de
fallimentu o de cuncordadu preventivu”

disponende puru chi "sas atividades chi partétzipant a sa protzedura de atributzione ant a déevere
decrarare, in sa setzione aposita de sa dimanda de partetzipatzione, sas ispesas de gestione
susténnidas in s’annualidade 2021 e chi s’erogatzione de su contributu no at a podere barigare
cussa ispesa decrarada” e chi “si in casu mai a manera chi consighit a sa mesura de sa cale a su
puntu pretzedente carchi atividade economica potzat atzedere a su contributu in mesura inferiore
a cussa chi derivat dae una partzidura che pare de su fundu disponibile tra cussas chi ant sos
rechisidos aende sustennidu ispesas de gestione in mesura inferiore a cussu limite, sa cuota dabile
chi restat at a éssere ogetu de partzidura tra sas atividades economicas bastat chi apant su
matessi rechisidu relativu a sas ispesas de gestione decraradas”;

Art. 2 - DOTATZIONE FINANTZIARIA

1. Sa dotatzione finantziaria de custu Bandu, istanziada dae su DPCM de su 24 de cabudanni de su
2020, est de € 12.527,00 pro s'annualidade 2021.

Art. 3 - TIPOLOGIA DE SU CONTRIBUTU

1. Su giuamentu est sa cuntzessione de unu contributu “a fondo perduto” a sustennu de sas ispesas
de gestione susténnidas in s’annu 2021. S”importu massimu de su contributu at a éssere ligadu a
su numeru de sas dimandas chi ant a éssere presentadas e a sos importos de sas ispesas
susténnidas.

In cussas ispesas ant a podere éssere incluidos:
- afitu de sos locales in ue s’esértzitat s’atividade economica;

- pagamentu de sos istipendios de sos dipendentes;
— ispesas pro comporare benes e servitzios netzessarios pro s'acumprida de s’atividade (pro
es. Eletritzidade, abba, teléfonu, manuntentziones, innetadura etz....;

— assiguratziones (RCT/O - RCA);
— impostas chi pertocant s’atividade (IMU, TARI);
— ispesas pro sa contabilidade;

est craru chi custas ispesas, s’elencu de sas cales no est de considerare cumpletu, devent éssere

solu de ispesas susténnidas pro s’atividade economica.

2. Sa mesura economica de custu bandu est de leare a cunsideru comente contributu a “fondo
perduto” pro sa tzifra cumplessiva de € 12.527,00 pro s’annualidade 2021.



3. Onni impresa podet presentare solu una dimanda de contributu si nd’at titulu pro s’atividade chi
dae s’iscritzione camerale resurtet sa printzipale.

4. Su contributu si podet summare cun totu sas indennidades e sos giuamentos, puru
finantziarios, pregonados a livellu nazionale pro faghere fronte sa crisi econdmicu finantziaria
atuale cajonada dae s’emergéntzia sanitaria dae “"COVID-19”, includa sas indennidades erogadas
dae s'INPS cunforma a su D.L. 17 de Martzu de su 2020, n. 18, salvu previsione diferente de sa
legislatzione istatale in materia.

. Sos giuamentos de sos cales a a custu decretu sunt cuntzessos cunforma e in sos limite de su
regulamentu (UE)n. 1407/2013 de sa Commissione, de su 18 de nadale de su 2013, relativu a
s’aplicatzione de sos articulos 107 e 108 de su tratadu subra de su funtzionamentu de s’Unione
Europea a sos agiudos «de minimis», de su regulamentu (UE) n. 1408/2013 de sa Commissione,
de su 18 de nadale de su 2013, relativu a s'aplicatzione de sos articulos107 e 108 de su tratadu
subra de su funtzionamentu de s'Unione europea a sos agiudos «de minimis» in su setore agricolu
e de su regulamentu (UE) n. 717/2014 de sa Commissione, de su 27 de lampadas de su 2014,
relativu a s’aplicatzione de sos articulos 107 e 108 de su tratadu subra de su funtzionamentu de
s'Unione europea a sos agiudos «de minimis» in su setore de sa pisca e de s’allevamentu in
s'abba.

6. Pro su calculu de s’importu de s‘agiudu chi si podet dare e de sa determinatzione de sos costos

cunsiderados ammissibiles, riferidos a sa tipologia de agiudu de custu avisu, sos importos

reconnotos in sos provedimentos de cuntzessione e de lichidatzione sunt brutos de cale si siat
imposta o de ateru onere.

Art. 4 - SUGETOS AMMITIDOS A SU CONTRIBUTU - RECHISIDOS

Sunt ammitidas a benefitziare de su contributu sas impresas minores e micro acumpridas in
ambitu cummertziale e artisanale cun sede legale in su Comune de Romana, identificadas comente
sighit dae sa presentzia paris de sos tres rechisidos chi sighint:

a) Chi acumprant atividades econdmicas pro meédiu de un’unidade operativa chi siat in su
territoriu de su Comune de Romana, o apant inghitzadu atividades econdmicas noas in su
matessi territoriu comunale;

b) Chi siant costituidas a manera regulare e iscritas a su registru de sas impresas;
c) Chi non siant in istadu de licuidatzione o de fallimentu e non siant sugetas a protzeduras

de fallimentu o de cuncordadu preventivu.

Art. 5 - TIPOLOGIA DE SAS INITZIATIVAS FINANTZIABILES SUSTENNIDAS DAE SOS CONTRIBUTOS

Sas atziones de sustennu economicu de sas cales a su comma 1 de s’articulu 3 pretzedente sunt
costituidas dae s’isbursamentu de contributos a “fondo perduto” pro sas ispesas de gestione
susténnidas dae sas atividades economicas in s’annualidade 2021;

Sunt ammissibiles sas ispesas susténnidas a manera efetiva dae s’impresa benefitziaria,
cunsideradas de pertinéntzia e de leare in contu a su progetu, faturadas intro de su 31 de nadale
de su 2021.

Sos sugetos benefitziarios, si non cherent chi lis siat revocadu su giuamentu, a fora de cantu
ispetzificadu in sos puntos pretzedentes, devent:

- Dimustrare sas ispesas susténnidas decraradas in su modulu de dimanda pro meédiu de
trasmissione de sa documentatzione giustificativa intro de su 09/09/2022 si non diat éssere
allegada a sa dimanda;

- Remonire sa documentatzione fiscale pro unu periodu de 10 annos;

- Lassare sa destinatzione de impitu de sos benes pro 5 annos dae sa data de cuntzessione de
su contributu;

- éssere in régula cun sos obligos contributivos, comente atestadu dae su Documentu
Unicu deRegularidade Contributiva (DURC);

- éssere in regula cun su pagamentu de sos tributos locales e de sas santziones



amministrativas in sos cunfrontos de su Comune de Romana a su 31/12/2021;

- non rechédere ateros giuamentos pro sas matessi ispesas presentadas a ballere subra de
custu bandu.

Art. 6 - TERMINES E MODALIDADES DE PRESENTATZIONE DE SA DIMANDA

1. Custu bandu, s’allegadu “"modellu A” pro sa presentatzione de sa dimanda de finantziamentu e
s'allegadu “modellu B informativa privacy” sunt publicados in su giassu de su Comune de
Romana, a su linkhttps://www.comune.romana.ss.it.

2. Sas dimandas pro sa presentazione de sa dimanda de finantziamentu devent essere costituidas,
si non si cheret éssere escluidos, dae:

a) Allegadu A validu pro sa rechesta de finantziamentu;
b) Allegadu B - Informativa privacy.

4. Sos interessados ant a devere faghere arrivare sa dimanda in pabiru sémplitze, cunforma a sos
modellos A e B allegados, a manera chi non si podet transire_si non si cheret éssere

escluidos intro de sas 12.00 de sa die 31/08/2022 pro mediu de una de sas modalidades chi
sighint:

- Modalidade in pabiru a s’Ufitziu Protocollu de su Comune de Romana, carrera Roma n.50, in
sos orarios chi est abertu a su publicu;

- modalidade telematica imbiende cun sa PEC (posta eletronica tzertificada) a s’indiritzu
PEC protocollo@pec.comune.romana.ss.it

5. Sas dimandas ant a dévere éssere sutascritas dae su rapresentante legale de s'impresa cun sa
copia de unu documentu de reconndschimentu allegada (in casu de trasmissione pro mediu de
PEC est ammitida sa firma digitale de su documentu. In cust’Utimu casu no at a éssere netzessariu
allegare copia de su documentu de reconnoschimentu).

6. Sa dimanda est espressada in dorma de decraratzione sostitutiva de tzertificatzione/atu de
notoriedade cunforma a sos art. 46 e 47 de su D.P.R. n. 445/2000 e est sugeta a sa
responsabilidade, puru penale, de sa cale a sos art. 75 e 76 de su matessi in casu de
decraratziones non beras.

7. No ant a podere éssere acollidas sas dimandas:
a) Ammaniadas in modellu diferente dae s‘allegadu A a custu bandu;
b) presentadas cun modalidades diferentes dae cantu prevididu a su puntu 4 chi pretzedit;

c) ammaniadas a manera non cumpleta e/o non cunforme a sas dispositziones de Lege e de
custu Avisu (salvu chi siat dada sa possibilidade de agilinghere documentatzione o dare
acraramentos, in ue possibile, subra de rechesta de s’'Ufitziu cumpetente);

d) non sutascritas dae su rapresentante legale de s’'impresa.

8. Su Comune de Romana non si leat peruna responsabilidade pro discumbeénios in sa
presentatzione de sa dimanda dévidos a problemas informaticos o telematicos o semper e cando
imputabiles a fatos deateros, a sa sorte o fortza majore.

ART. 7 - VALUTATZIONE DE SAS DIMANDAS DE FINANTZIAMENTU E ISBURSAMENTU DE SU

CONTRIBUTU

1. Sos acumprimentos relativos a s’istrutoria de sas dimandas e a s’isbursamentu de su
contributu, ant a éssere contivigiados a manera dereta de su Responsabile de su Protzedimentu.

2. Durante sa fase istrutoria, su Responsabile de su Protzedimentu at a protzédere a averiguare
sa regularidade formale de sa dimanda e chi bi siant sos rechisidos ogetivos de ammissione de sos
cales a s’ art. 4 e 5 chi pretzedit e de sas decraratziones relativas, puru pro mediu de s’impitu de
documentatzione a sos atos o interrogatziones a sos Entes Cumpetentes. In ue siat possibile,
s'Ufitziu competente at a rechedere acraramentos formales e/o integratziones de dare luego.

3. Sas dimandas de finantziamentu ant a éssere valutadas cunforma a sos criteérios apostivigados
dae sa Delibera de GiuntaComunale n.46 de su16/06/2022, e sa cuantificatzione de su contributu

chi tocat a onni impresa chi partétzipat at a éssere fata cunforma a sos critérios prevididos inoghe
est a narrere:

- partzidura che pare de sos fundos disponibiles tra sas atividades econdmicas chi
partétzipant e in possessu de sos rechisidos indicados a su comma 1 de s’art. 4 de su
Decretu de su Presidente de su Consigiu de sosMinistros de su 24 de cabudanni de su 2020
giai mentovadu, in su limite massimu de s‘importu decraradu e chi si podet dimostrare dae
parte de su titulare de s’atividade;

- si carchi operadore chi partétzipat podet atzedere a su contributu in mesura inferiore a
cussa chi derivat dae una partzidura semplitze in partes uguales, s’economia dabile at a
essere ogetu de un’atera partzidura tra sas ateras atividades econdmicas bastat chi apant
su matessi rechisidu relativu a sas ispesas de gestione decraradas.

4. Su protzedimentu istrutoriu de sas dimandas de contributu s’at a congruire intro de 30 dies dae
su termine de presentatzione de sas dimandas. Sa graduatoria finale at a éssere aprovada cun
determina de su Responsabile de su Servitziu.

5. Sa graduatodria comente formada subra at a éssere publicada in sas setziones apositas de su
giaasu istitutzionale cunforma sas normas in vigéntzia e cantu prevididu in materia de “privacy”.

6. Sa graduatoria at a éssere publicada in su giassu istituzionale de su Comune. A comintzare
dae sa data de publicatzione s’Amministratzione Comunale at a disponnere s’isbursamentu de su
contributu luego in sos tempos técnicos netzessarios. S‘importu comente determinadu in subra at
a éssere licuidadu pro médiu de unu bonificu fatu a manera esclusiva in sos contos corrente de sa
Banca o de sa Posta ativos in Istitutos de creditu o in Poste Italiane, indicados in sa setzione aposita
de su Modellu Allegadu A. sunt escluidas a manera crara formas de pagamentu diferentes (cartas de
créditu, cartas pagadas in antis etz.).

Romana,su 21/07/2022 Su Responsabile de su Protzedimentu

Ing. Luca Maccioni

(firmadu a manera digitale)

LUCA MACCIONI
COMUNE DI ROMANA
RESPONSABILE UFFICIO
TECNICO

